
        
            
                
            
        

    
	Корней Чуковский

	 

	ТЕЛЕФОН

	 

	“Улсын хэвлэлийн газар” Улаанбаатар хотноо 1967 онд эрхлэн хэвлүүлсэн номыг 

	Цогт охин тэнгэр сангийн захиалгаар Цагаан бамбарууш хэвлэлийн газарт 2021 онд цахим хэлбэрт хөрвүүлэв.

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	Миний утас дуугарлаа.

	— За хэн бэ?

	— Заан байна.

	— Тэгээд хаанаас ярьж байна?

	— Тэмээнийхээс.

	— Чи юу хүсээв?

	— Чихэр л байхгүй юу даа.

	— Та яах нь вэ?

	— Хүүдээ өгөх гэсэн юм.

	— Хэр ихийг илгээх вэ?

	— Тав юм уу? Зургаан пүүг...

	Тэр тун жаахан болохоор

	Түүнээс илүүг идэхгүй биз.

	 


Дараа нь гүмбараа матар утасдаж

	Давчидсан дуугаар уйлан гуйсан нь:

	Хамгийн сайн найз минь

	Халамжит эхнэрт минь

	Хайрт Тотошед минь

	Хаймран усны шаахай ирүүлээч!

	— Түрүүчийн долоо хоногт би

	Түүнийг чинь явуулаагүй сэн билүү?

	— Тэр чинь аль хэдийн дуусаад

	Тэгээд тань уруу утасдаж байна.

	Оройн хоолондоо хэрэглэх

	Онц амтат шинэ шаахайг

	Олноор нь баглаж явуулахыг

	Одоо бид хүлээн ядаж байна.

	Туулайн бөжингүүд дараа нь утасдаж

	Тус болж хуруутай бээлий ирүүлээч гэв.

	Тун ч удсангүй сармагчин утасдаж

	Тунгааж унших ном илгээгээч гэв.

	 


Тэгтэл дараа нь баавгай утасдаж

	Телефон дотор архирч дуулдав.

	— Баавгай та тайвширч үзээч

	Бархирч архиралгүй, хүссэнээ хэлээч гэхэд

	Зөвхөн тэр "му", "муу" гээд л байх юм.

	Зөндөө сонссон ч учрыг нь би олсонгүй.

	— Таны хүссэнийг би мэдэхгүй байна.

	Та утсаа тавина уу? гэж гуйлаа.

	 


Гэтэл дараа нь хөх дэглий утасдаж

	Гэдэс өвдлөө эм явуулаач!

	Хагартлаа мэлхий идсээр байгаад

	Хачин их базалж байна гэв

Тэгтэл гахай утасдаж

	Тэр бээр ингэж хүсэв.

	— Над руу алтан гургалдайг явуулаач

	Наадахтай чинь би хамт дуулъя.

	— Тэр гургалдай чинь гахайн төлөө

	Тэгж дуулах амьтан биш

	Тэгэхлээр та хэрээг дуудаад

	Түүнтэй дуулбал таарна байх.

	 


Дахиад баавгай утасдаж

	Далайн илжгийг аваръя гэлээ.

	Өчигдөр тэр, далайн зарааг

	Өөрийн эрхгүй залгичихжээ.

	 


Бүтэлгүй ийм хачин явдал

	Бүхэл өдөржингөө үргэлжлэв

	Дин-ди-лень,

	Дин-ди-лень,

	Дин-ди-лень!

	Далайн хав ч утасдав.

	Дараа нь буга ч утасдав.

Хоёр зээр хонхдоод

	Хоршин дуулан өгүүлсэн нь:

	Савлуур дүүжин бүгдээрээ

	Шатчихсан гэж үнэн үү?

	— Ерөөсөө тэд шатаагүй

	Ёсоороо л цөм байж байна.

	Зээрүүд, та нар битгий

	Зэрэг зэрэг шуугилд.

	Ирэх долоо хоногт ирж

	Эргэлддэг тавцанд суугаарай гэхэд

	Зээрүүд огт сонссонгүй

	Зэрэг зэрэг л шуугилдан

	— Дүүжингүүд бас ойчсон уу гэв.

	— Дүүрчихсэн тэнэг зээрүүд шүү.

	 


Өчигдөр өглөөгүүр Имж ирээд

	— Өнөөх зад угаагчийн өрөө мөн үү? гэв.

	Би тэгэхэд учиргүй уурлаж

	— Бишээ биш гэж хариулав.

	— Тэгвэл зад угаагч хаана байна вэ?

	— Түүнийг би хэлж чадахгүй

	Зуун хорин таван номерын утсаар

	Зориуд та дуудахгүй юу даа.

Үнэндээ би гурван шөнө унтсангүй.

	Үхтлээ ядарлаа, унтах юм сан гээд

	Арайхийж хэвттэл өнөөх утас

	Ахиад л жингэнэдэг байна шүү.

	 


— Хэн бэ?

	— Хирс

	— Юу гээ вэ?

	— Аюул! аюул гарлаа.

	Айхавтар түргэн ирээч!

	— Юу болоо вэ?

	— Юу ч гэсэн аварч үз!

	— Хэнийг тэр вэ?

	— Усны үхрийг

	Манай усны үхэр намагт

	Маш ихээр шигдээд байна...

	— Намагт шигдчихсэн гэнэ ээ?

	— Тийм ээ! тийм.

	Наашаа ч үгүй, цаашаа ч үгүй

	Удахгүй ирж туслахгүй бол

	Усны үхэр живчих нь байна.

	— За яах вэ бид гүйе, гүйе.

	Зайлуул түүнд чинь чадлаараа тусалъя.

	 


Түүнийг намгаас татна гэдэг

	Тун ч бэрх ажил юм даа.

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Автоматаар үүсгэсэн тайлбар]

	

1965 оны хэвлэлийн Хэвлэн нийтлэлийн мэдээлэл:

	 

	Корней Чуковский

	 

	ТЕЛЕФОН

	 

	Орчуулагч Д. Содномдорж

	Редактор А. Далхсүрэн

	Зургийг Ж. Дашдондог хуулбарлав.

	Зургийн редактор Д. Цэвээнсүрэн

	Техник редактор Б. Дашлэгцэг

	Хянагч Д Цэгмэд

	 

	А-24870

	Зах. 11

	1965 оны 3 дугаар сард хэвлүүлэхээр хэвлэлийн комбинатад шилжүүлж 

	1967 оны 1 дүгээр сард 15000 ширхэг хэвлэв. 

	 

	Цаасны хэмжээ 70 x 90 1/16 

	хэвлэлийн хуудас 1.

	 

	Д. Сүхбаатарын нэрэмжит хэвлэлийн комбинатад хэвлэв.

	Улаанбаатар, Д. Сүхбаатарын нэрэмжит талбай, 2.

